
FAN, TA’LIM VA 
AMALIYOT 

INTEGRATSIYASI 
 

Annotatsiya. Maqolada inklyuziv ta’limni tushunish ko’rib chiqiladi. Uning turli 

funktsiyalari va tamoyillari, umuman, ta’limni individualizatsiya qilishning o’rni tahlil 

qilinadi. Maqolada inklyuziv muhitda o’qitish bilan bog’liq bir qator muhim masalalar 

ta’kidlangan. Maxsus ehtiyojli bolalar uchun inklyuziv ta’lim rolini oshirishning 

qonuniy yo’llari aniqlandi. 

Annotatsiya. Jamiyatimizda oʻsib kelayotgan yosh avlodda kitob mutolaa 

madaniyatini yuksaltirish, texnologiya asrida undan unumli foydalanishni oʻrgatish, 

oʻquvchilar ongini yuksaltirish, barkamol avlod ruhida tarbiyalash  haqida fikr yuritilgan 

Kalit soʻzlar: mutolaa, estetik did, kitobxonlik, tasavvur. 
 

Oʻquvchilar ma`naviy madaniyatini shakllantirishda kitob kuchli vosita boʻla oladi. 

Kitob mutolaasidan oʻtgan inson, undan oʻziga xulosa chiqaradi. Natijada oʻz 

bilimini, dunyoqarashini kеngaytiradi, bilimli, savodli, madaniyatli, jismonan baquvvat, 

ma`naviy yеtuk, ruhan tеtik va e`tiqodi mustahkam inson boʻlib yеtishadi. 

Bolalarimizni bogʻcha yoshidan, boshlangʻich sinflardan kichik-kichik kitoblarga 

oʻrgatish, shu orqali ularni kitobsevar etib ulgʻaytirish hozirgi kunimizning muhim 

masalalaridandir.  

Shu maqsadda 2017-yil 12-yanvarda Oʻzbekiston Respublikasi Prezidenti 

Sh.M.Mirziyoyev tomonidan “Kitob mahsulotlarini nashr etish va tarqatish tizimini 

rivojlantirish, kitob mutolaasi va kitobxonlik madaniyatini oshirish hamda targʻib qilish 

boʻyicha kompleks chora-tadbirlar dasturi toʻgʻrisida ”gi Qarori qabul qilindi. 

Samarqand viloyati xalq ta’limi xodimlarini qayta tayyorlash va ularning malakasini  

oshirish markazi o‘qituvchisi 

BOLALARDA MUTOLAA MADANIYATINI RIVOJLANTIRISH 

Jamiyatimizda kitobxonlik muhiti shakllantirish va kitobxon auditoriyasini 

kengaytirishda ularning yoshlariga qarab kitob taklif etish muhimdir. Axborot olish 

madaniyatini tarbiyalash masalasi ijtimoiy, ma`naviy-ma'rifiy, umummilliy muammo 

hisoblanadi. Shunga asosan, yosh xususiyatlari, tipologik jihatlari, ularning psixologik 

tayyorgarligi, ayniqsa, ulardagi fiziologik oʻzgarishlar albatta hisobga olinishi zarur. 

Maʼlumki, mutolaaga kirishgan har bir oʻquvchi kitob , asar, ertak, hikoya mazmunini 

toʻgʻri idrok etishi kerak. Buning uchun hikoya, ertak qahramonlarini va voqealarini  

hayotiy obrazlarda tasavvur qilish yaxshi samara beradi. Bunday tasavvurlarni uygʻotishda 

dastlab kattalarning, jumladan, ota-onalarining, oʻqituvchining koʼmagi kerak boʻladi.  

Agar oʻquvchilar maktabda boʻlsalar ekskursiyalar, sayrlar, filmlar koʻrsatish, 

oʻqituvchining rolga kirib aytgan hikoyasi, oʻzaro suhbatlashishlari katta ahamiyatga ega. 

Hozirgi sinovli kunlarda esa bu ishlar oila davrasida oʻtkaziladi. Ertak 

qahramonlarning ichki kechinmalarini his etish, ularning rasmlarini chizish, aka-ukalari 

yoki oʻrtoqlari bilan uning voqealarini sahnalashtirish, ulardan xulosa chiqarish bola 

tasavvur olamini kengaytirmasdan qolmaydi. 

Bolalar kitobxonligini shakllantirishda maktab hamda ota-onalar zimmasiga 

nihoyatda murakkab va mas'uliyatli vazifa yuklanadi. Buning uchun ota-onalarning oʻzi 

ham yuksak didga ega va ma`rifatli va bilimli boʻlishlari kerak. Ma`lumki, bola kitob 

oʻqishni bilgan taqdirdagina, kitob uning ma`naviy hayotida muhim rol oʻynaydi. Kitob 

bolaning ma`naviy boyishi uchun uni ma`naviy, aqliy, estetik oʻsishga yoʻllashi zarur. 

Buning uchun dastlabki turtki oilada bolaga oʻqib berilgan birinchi kitob boʻlsa, ikkinchisi, 

bola otasi va onasining oʻqishini eshitib, badiiy obrazlar goʻzalligini tasavvur qilishi, kitob 

bilan ana shu birinchi va ikkinchi uchrashuv bolaning keyingi oʻsmirlik davrida uning 

ma`naviy hayotining barcha sohalari: mehnat, oʻyin, musiqa, bolalar ijodi bilan bogʻliq 

boʻlib, uni hayotining hamma tomonlarini qamrab olishi zarur. 

Maktabda, oilada muhim vazifa - kitobxonlikni inson hayotida zaruriyatga 

aylantirishdan iborat. Agar kitobxonlik zaruriyatga aylanmasa, oilada ham, maktabda ham 

unga mehr-muhabbat, e`tibor kuchaytirilmasa farzandni kitobga boʻlgan munosabatini 

oʻzgartirish mumkin emas. 

Oila kitobxonligi bu - oila a`zolarining aql-zakovati va yuksak ma`naviyatini 

shakllantiruvchi, inson ma`naviy dunyosini boyituvchi, kitobga mehr-muhabbat hamda uni 

zaruriyatga aylantirishning ma`lum tizimidir.  

Bolalarda oilaviy kitobxonlikni rivojlantirishda jahon adabiyoti durdonalaridan 

foydalanishni ham tavsiya qilaman. Buning uchun til bilish kerak. Har qanday hikoya, 

ertakni oʻz yozilgan tilida oʻqish ham juda katta ahamiyat kasb etadi. Ham til oʻrganasiz, 

boshqa xalqlar madaniyatini, voqea-hodisalarni bilib olasiz. 

Hozirgi kunda  juda koʻp imkoniyat, sharoitlar yaratilmoqda. Kitob oʻqigan 

oʻquvchilarga, oilalarga mukofotlar tashkil qilingan.  

Yurtimizning yirik kutubxonalari tomonidan elektron kutubxonalar shakllantirilgan 

boʻlib, uydan chiqmay turib ham elektron kitoblardan bemalol foydalanish mumkin. 

Bundan unumli va samarali foydalanish fursati yetdi. 

Oʻquvchilarni kitob oʻqishga qiziqtirishda ota-ona bilan bir qatorda oʻqituvchi ham 

ta`sir etishi mumkinligini yana bir bor ta`kidlab oʻtmoqchimiz. Agar oʻqituvchi bolalarga 

oʻziga ishonch ruhini singdira olsa, bu uning katta gʻalabasidir. Kitobxonlik – ana shu 

ishonch tuygʻusini uygʻotuvchi muhim vosita. Kitobxonlik oʻquvchilarning boshqa oʻquv 

fanlarini oʻzlashtirishidagina emas, umuman shaxs sifatida shakllanishida ham katta 

ahamiyatga ega. 

